Nafarroako Parlamentuko Mahaiak, 2017ko ekainaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Miguel Nuin Moreno jaunak aurkeztutako gaurkotasun handiko galdera, jakiteko ea Nafarroako Gobernuak eragile ekonomiko eta sozialekiko zer parte-hartze eta elkarrizketa instituzionaleko ereduren alde egiten duen apustu.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko ekainaren 26an

Lehendakaria: Ainhoa Aznárez Igarza

GALDERAREN TESTUA

Izquierda-Ezkerrako foru parlamentarien elkarteko José Miguel Nuin Moreno jaunak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Nafarroako Gobernuko lehendakariak heldu den ekainaren 29ko Osoko Bilkuran ahoz erantzun dezan.

Aniztasunarena da aldaketa politikoaren konpromiso nagusietako bat Nafarroan. Kolektiboen eta gizarte-eragileen parte-hartzeari dagokionez esparru edo eredu mugatu edo partzialak gainditzea eta parte-hartze instituzionala Nafarroako aniztasun osoari irekitzea.

CCOO sindikatua eragile ekonomikoen eta Nafarroako Gobernuaren arteko parte-hartze eta elkarrizketa instituzionaleko esparru ez baztergarri baten alde azaldu da jendaurrean. Nafarroan ordezkari gehien duten lau sindikatuek parte hartuko duten esparru bat.

Horrek berekin ekarriko luke lehengo eredua aldatzea, zeinean soilik parte hartzen baitzuten Estatuko araudiaren arabera ordezkari gehien zeuzkaten sindikatuak.

ELAk eta LABek CCOO sindikatuaren proposamena arbuiatu eta kritikatu dute.

Horrenbestez, hauxe jakin nahi dugu:

Nafarroako Gobernuak eragile ekonomiko eta sozialekiko zer parte-hartze eta elkarrizketa instituzionaleko ereduren alde egiten du apustu? Zer urrats eginen ditu eragile ekonomiko eta sozialekiko parte-hartze eta elkarrizketa instituzionaleko eredu berri bat abian jartzeko?

Iruñean, 2017ko ekainaren 26an

Foru parlamentaria: José Miguel Nuin Moreno

